
UUM ONLINE: Ingin menjadikan Edutourism sebagai platform promosi pelancongan, Pusat Pengajian 
Pengurusan Pelancongan, Hospitaliti dan Acara (STHEM) telah menganjurkan ‘Edutourism Talk’ di DKG 
3/3, baru-baru ini. 
 
Dekan STHEM, Dr. Johan Afendi Ibrahim berkata, talk itu bertujuan memberi pendedahan kepada peserta 
berkaitan tarikan dari aspek pelancongan di dalam dan luar kampus UUM serta kawasan sekitarnya.  
 
Katanya, terdapat pelbagai kemudahan yang terdapat di UUM yang berpotensi menyokong pelancongan 
pendidikan dan seterusnya berupaya menarik kedatangan masyarakat luar ke UUM yang bukan sahaja 
sebagai destinasi melanjutkan pengajian, malah pelancongan. 
 
“Saya juga menggalakkan pelajar dari Persatuan Pengurusan Pelancongan untuk memulakan dan 
menjadikan platform program itu bagi menjayakan program Edutourism sebagai contoh dan promosi 
kepada orang lain dan pihak luar.  
 
“Edutourism ini bukan hanya sekadar melihat tetapi memikirkan apa produk yang boleh dilonjakkan dalam 
aspek pelancongan,” katanya yang turut menjadi penceramah program berkenaan bersama Pengurus 
Bahagian Edutourism UUM, Muhammad Fauzi Mokhtar. 

